
როდესაც მუაზინის მოწოდებას მოისმენთ, გაიმეორეთ ის,
რასაც ის ამბობს. შემდეგ დამლოცეთ მე

აბდულლაჰ იბნ ამრ იბნ ალ-'აასისგან (ალლაჰი იყოს მისი კმაყოფილი) გადმოცემულია,
რომ მან მოისმინა მოციქული, (ალლაჰის ლოცვა და მშვიდობა მას) ამბობდა: «როდესაც
მუაზინის მოწოდებას მოისმენთ, გაიმეორეთ ის, რასაც ის ამბობს. შემდეგ დამლოცეთ მე,

რადგან ვინც ერთხელ დამლოცავს, ალლაჰი მას ათჯერ დალოცავს. შემდეგ ალლაჰს
სთხოვეთ ვისიილა ჩემთვის, რადგან ეს არის მდგომარეობა სამოთხეში, რომელიც მხოლოდ

ალლაჰის ერთ მონას ეკუთვნის, და მე ვიმედოვნებ, რომ ეს მე ვიქნები. ვინც ალლაჰს
ჩემთვის ვასიილას სთხოვს, ის მიიღებს (ჩემს) შუამდგომლობას».

[სანდო (საჰიჰ)] [გადმოსცა მუსლიმმა]

ალლაჰის  მოციქულმა  (ალლაჰის  ლოცვა  და  მშვიდობა  მას)  ურჩია  ყველას,  ვინც  მოისმენს
მუეზინის  მოწოდებას  ლოცვისთვის,  გაიმეოროს  ის,  რასაც  მუეზინი  ამბობს,  გარდა  ჰაია
'ალასსალაჰ და "ჰაია 'ალალფალაჰ-ის . ამ სიტყვების შემდეგ უნდა თქვას: "ლაა ჰავლა ვალაა
ყუვვათა ილლაა ბილლაჰ". ამის შემდეგ, აზანის დასრულებისთანავე, მორწმუნემ უნდა დალოცოს
მოციქული (ალლაჰის ლოცვა და მშვიდობა მას). ვინც ერთხელ დალოცავს მოციქულს, ალლაჰი
მას ათჯერ დალოცავს.  ალლაჰის მორწმუნეზე დალოცვის მნიშვნელობა მდგომარეობს იმაში,
რომ ალლაჰი მას ანგელოზების წინაშე განადიდებს. მოციქულმა (ალლაჰის ლოცვა და მშვიდობა
მას)  დაავალა,  რომ ალლაჰს ვედრებით სთხოვონ მისთვის ვასილას მინიჭება  — სამოთხეში
განსაკუთრებული ადგილი, რომელიც წარმოადგენს უმაღლეს ხარისხს და რომლის მოპოვება
მხოლოდ ერთმა ალლაჰის  მორჩილმა შეიძლება  შეძლოს.  მოციქული (ალლაჰის  ლოცვა  და
მშვიდობა  მას)  იმედოვნებდა,  რომ ეს  რჩეული პიროვნება  თავად იქნებოდა,  იმავდროულად
გამოხატავდა  უდიდეს  სიმდაბლეს  და  თავმდაბლობას.  სინამდვილეში,  თუ  ეს  უმაღლესი
მდგომარეობა  მხოლოდ  ერთს  უნდა  მიენიჭოს,  უდავოდ,  იგი  იქნება  მოციქული  მუჰამმადი
(ალლაჰის ლოცვა და მშვიდობა მა), რადგან ის ყველა ქმნილებათაგან საუკეთესოა. ალლაჰის
მოციქულმა (ალლაჰის ლოცვა და მშვიდობა მას) განმარტა, რომ ვინც ითხოვს შუამდგომლობას
მოციქულისთვის მიიღებს შუამდგომლობას შუამავლისგან (ალლაჰის ლოცვა და მშვიდობა მას).

